
Perkcmbangan Herba di Malaysia

Menurut Datuk Liow, Malaysia mcmpunyai potensi yang baik dalam menghasilkan produk
kesihatan kerana telah mempunyai makmal yang diiktiraf sebagai makmal-makmal amalan
pembuatan baik oleh negara-negara Pertubuhan Kerjasama Ekonomi dan Pembangunan (OECD)
("Malaysia Berpotensi,"2008). Menurutnya lagi, ekonomi berasaskan produk herba akan
bertambah pesat sehingga diunjur mencecah AS$5 trilion menjelang 2050. Kepentingan taman
herba juga telah menjadikannya salah satu projek besar dalam pembangunan Wilayah Ekonomi
Pantai Timur (ECER) (Azman, 2008). Berikutan kepentingan ini, Malaysia telah menganjurkan
beberapa kali Forum Ekonomi Bio-Herba Global di Putrajaya dan mendapat sambutan yang baik
daripada peserta dalam dan luar negara.

Namun perkembangan herba di UiTM dilihat bukan sebagai sumber ekonomi, namun Iebih
kepada pengumpulan dan penyebaran ilmu herba kepada masyarakat. Di antara universiti
tempatan yang mempunyai taman seumpama ini ialah Taman Konservasi Pertanian di Institut
Biosains, Universiti Putra Malaysia (UPM). Taman herba ini ditubuhkan pada tahun 2005 dan
mempamerkan 500 jenis spesies tumbuhan. Taman ini dibahagikan kepada II kumpulan
mengikut fungsi tumbuhan. Kegunaan taman ini adalah untuk menjadi rujukan, penyelidikan dan
taman rekreasi. Taman ini mempunyai laman web yang memaparkan sebahagian daripada
tumbuhan yang terdapat dalam koleksi. Oi antara penerangan di laman web ini adalah nama
tempatan, nama saintifik serta gambar spesies berkenaan ("UPM: Institute Bioscience," 2007).
Oi UPM juga terdapat Taman Pertanian Universiti (TPU) yang mempunyai ladang yang lebih
luas, menempatkan kawasan penanaman hasil ladang, menawarkan kursus-kursus pertanian
kepada orang awam serta membuat jualan anak pokok ("UPM: Taman Pertanian Universiti,"
2009).

Universiti Sains Malaysia (UPM) pula menjadikan 'Universiti dalam Taman' sebagai tema
universiti ini. Terdapat 71 jenis spesies tumbuhan menghiasi landskap tiga kampus USM. Di
dalam laman web USM juga memaparkan nama tempatan, nama saintiftk, asal spesies serta
kegunaan tumbuhan berkenaan. Lebih menarik, web ini memaparkan hampir semua maklumat
spesies yang ada ("Universiti dalam Taman: Pengkalan Data Landskap," 2009).

Kepentingan Herba dalam Kehidupan Manusia

Sebagai khalifah manusia diberikan keistimewaan menggunakan apa jua yang ada di dunia ini
termasuk tumbuhan demi kebaikan sejagat. Antara keperluan tumbuhan kepada manusia ialah
sebagai makanan dan ubatan. Madu yang disebutkan oleh AI-Qur'an dan hadith sebagai sebaik
baik ubat untuk pelbagai jenis penyakit adalah hasil himpunan khasiat bunga dari berjenis-jenis
tumbuhan. Ini sebagai satu isyarat kepada manusia bahawa pokok-pokok tersebut juga sudah
pasti mempunyai pelbagai khasiat perubatan. Rasulullah saw menunjukkan beberapa cara
berubat seperti dengan cara berjampi, berbekam, menggunakan madu serta bahan dari haiwan
dan herba. Baginda juga bersabda, bennaksud;

'Bagi setiap penyakit itu ada (tersedia) ubatnya; maka apabila bertepatan
antara ubat dengan penyakit. ia akan sembuh dengan izin Allah Taa/a..

Terpulanglah kepada manusia untuk menerokai alam ciptaan Allah bagi mencari penawar
segala penyakit. Menurut Imam AI-Suyuti, salah satu perinsip atau kaedah perubatan yang

berkesan ialah berubat dengan bahan herba tempatan (Abdullah, 2006). Allah memudahkan
manusia berubat dengan menggunakan apa yang ada dipersekitarannya.

Kaedah Penyembuhan Herba

Terdapat dua jenis agen penyembuhan yang terdapat dalam herba. Kedua-duanya ialah agen
penyembuhan primer dan agen penyembuhan sekunder yang memainkan peranan penting dalam
proses penyembuhan. Agen penyembuhan primer ialah bahan aktif di mana bahan aktif inilah
yang digunakan oleh industri farmaseutikal sebagai asas atau model untuk ubatan moden. Agen
penyembuhan sekunder ialah komponen yang bertindak sebagai katalis dan menentukan
keberkesanan agen penyembuhan primer sesuatu herba dengan membolehkan badan
menerimanya dengan baik atau kurang menerimanya. Kebiasaannya sesuatu tumbuhan ubatan
ataU herba mempunyai beberapa bahan aktif dan salah satu daTi bahan aktif ini menjadi lebih
dominan daTi yang lain. Bahan aktif yang dominan inilah yang akan menjadi penawar kepada
penyakit-penyakit yang berkaitan.

Agen penyembuhan sekllnder dapat menentukan bagaimana badan boleh mengasimilasikan
bahan aktif ini dengan baik dan boleh mengurangkan kesan sampingan dari bahan aktif ini. Oleh
sebab itu, dalam menggunakan herba sebagai ubat, persediaan herba yang dihasilkan hendaklah
terdiri dari kesemua bahan yang wujud secara semulajadi yang terdapat dalam bahagian
bahagian tumbuhan tersebut.

Aspek Kimia Tumbuhan

Bahan-bahan aktif yang terdapat dalam herba yang mempunyai nilai ubatan ialah:

1. Tanin -Tanin ialah sejenis bahan yang boleh didapati dalam banyak jenis tumbuhan. Teh
pekat mengandungi banyak tanin di mana tanin ini memberi rasa astringen atau rasa kelat
pada lidah.

2. Minyak meruap - Terdapat dalam kepekatan yang tinggi pada herba yang mempunyai bau
yang kuat.

3. Bahan pahit - Ia merupakan sekumpulan sebatian kimia yang berbeza tetapi memberi rasa
yang sarna iaitu sangat pahit dan jarang sekali beracun.

4. Alkaloid - Ialah sebatian yang boleh memberi kesan yang agak kuat dan boleh
mempengaruhi banyak jenis tisu. Sebagai contoh, kafein yang terdapat dalam koko, kopi,
kola dan teh ialah sejenis alkaloid yang boleh merangsang sistem saraf di mana ia boleh
memberi rasa segar kepada individu yang meminumnya. Beberapa jenis alkaloid telah
dikenal pasti dan ada alkaloid yang sangat toksik dan mempunyai racun yang kuat atau
narkotik.

5. Flavonoid dan biotlavonoids - Ia seolah-olah seperti vitamin. Menghasilkan wama kllning
jingga pada buah-buahan sitrus. Ia diperlukan untuk pelbagai fungsi dalam badan. Flavonoid
yang terdapat dalam tumbuhan herba digunakan untuk merawat masalah berkaitan peredaran
darah.

6. Saponin - Ia bersifat seperti sabun dan boleh bertindak untuk membaur minyak. Terdapat
saponin pada tumbuhan yang bersifat seakan-akan steroid. Kesan sampingan saponin atau
steroid turnbuhan pada tubuh manusia tidaklah seburuk kesan steroid buatan.

Seiring teknologi digital, telah wujud beberapa koleksi digital herbarium. Namun koleksi
tersebut amat terhad di Malaysia. Di antaranya ialah Koleksi digital Mardi, hanya memaparkan
28 jenis herba tcmpatan (Koleksi Herba, 2009). Di antara penerangan yang dipaparkan di dalam
koleksi digital tersebut ialah penerangan tentang morfologi tumbuhan, taburan hidupan,
kandungan atau kesan bahan ekstrak tumbuhan, gambar dan khasiat pengamalan.

Terdapat juga virtual herbarium yang sangat menarik memaparkan gambar, ciri-ciri, khasiat
dan taburan tumbuhan ("How to make," 2009). Herbarium seperti bukan sahaja memudahkan
rujukan malah merentasi global dalam menyampaikan maklumat herba. Australia Virtual
Herbarium ("Fact sheet," 2009) juga melakukan yang sarna, malah menjalankan usahasama
dengan beberapa institusi penyelidikan yang lain. Koleksi herbarium tersebut bukan sahaja
memaparkan koleksi herba tetapi juga koleksi alga dan kulat.

Penubuhan pusat herbarium di UiTM Pahang sangat penting bagi memainkan peranan untuk
menyediakan satu pusat yang boleh digunakan sebagai tempat rujukan dan kajian keatas spesies
tumbuhan ubatan atau tumbuhan yang bemilai komersil yang terdapat di Hutan Simpan UiTM
Pahang, di sekitar kawasan kampus dan yang terdapat di kawasan sekitar UiTM Pahang. Selain
itu tumbuhan yang didapati di serata Malaysia juga boleh di simpan di herbarium tersebut.
Disamping tumbuhan ubatan, herbarium juga boleh digunakan untuk menempatkan spesimen
fungi, lumut yang dapat di kumpulkan dari Hutan Simpan UiTM.

Tiga fungsi herbarium secara umum:

a) Penyelidikan dan pembelajaran

Mengumpulkan dan mengawet spesimen tumbuhan ubatan yang terdapat di Hutan Simpan UiTM
dan kawasan sekitamya. Spesimen boleh diawet dalam bentuk kering dan dalam media cecair.
Seterusnya proses mendokumentasi dengan mengenalpasti dan mengklasiftksi spesies tumbuhan
yang wujud serta lokasinya di Hutan Simpan UiTM dan kawasan sekitamya. Berbagai sampel
flora juga dapat disediakan untuk tujuan penyelidikan. Herbarium juga boleh digunakan untuk
menyediakan sumber rujukan yang ilustratif dalam pengajaran sesuatu kursus bagi pelajar
peringkat diploma dan ijazah dalam bidang berkaitan. Menyalurkan maklumat botani yang
penting kepada masyarakat awam, para akademik dan pelajar.

b) Penilaian sekitaran

Penilaian pada vegetasi, komponen flora dan perubahan ekosistem boleh di kawal dengan
membandingkan koleksi herbarium yang sedia dengan koleksi yang diperolehi pada masa
hadapan. Maklumat dari koleksi herbarium juga boleh digunakan untuk pengurusan hutan dan
perancangannya.

c) Pemuliharaan

Pemuliharaan boleh dilakukan pada dua tempat secara serentak. Pertama adalah pemuliharaan 'in
situ' yang melibatkan proses penanaman semula tumbuhan bemilai komersil di tempat asalnya.
Cara pemuliharaan yang kedua dilakukan melalui data koleksi herbarium di pusat herbarium.
Data koleksi ini boleh memberi maklumat mengenai tumbuhan yang perlu dipulihara dan lokasi
pemuliharaan yang perlu dilakukan.

Berikut adalah contoh Pusat Herbarium Sabah National Parks yang digunakan sebagai
inisiatif pemuliharaan herba seperti yang diterangkan oleh Latiff (1991). Keluasan pusat
herbarium Sabah National Parks ialah 22' x 17' iaitu 374' persegi atau 34.85m persegi. Tempat
ini memerlukan hawa dingin bagi mengelakkan spesimen dari berkulat dan reput. Seorang
kakitangan tetap ditugaskan sepenuh masa untuk menjaga pusat ini serta sentiasa membantu
mencari, mengumpul, merekod dan mengawet spesimen yang sesuai untuk dibuat herbarium. In
bertujuan menambah jenis koleksi yang sedia ada serta bagi menggantikan spesimen yang rosak.
Jenis koleksi yang terdapat di pusat herbarium Sabah National Parks terdiri dari tumbuhan jenis
Angiosperma, Gimnosperma, paku-pakis, fungi, lumut, liken dan koleksi spesimen basah.

Herba sebagai Landskap

Tumbuhan merupakan elemen sangat penting dalam pembinaan landskap sebuah taman atau
landskap sesuatu kawasan. Kebanyakan tumbuhan landskap merupakan tumbuhan hiasan yang
mempunyai nilai estetik dan menarik. Tidak banyak tumbuhan herba dan aromatik yang sesuai
digunakan sebagai sebahagian daripada tanaman landskap. Walaubagaimanapun, tumbuhan
hiasan ini boleh digabungkan dengan tumbuhan ubatan atau herba untuk menghasilkan landskap
yang menarik di samping dapat menambah ilmu pengetahuan. Oleh itu, keindahan dan keunikan
landskap di UiTM Pahang akan lebih menarik jika tumbuhan hiasan turut diselang-selikan
dengan tumbuhan ubatan yang terdiri dari tumbuhan herba dan tumbuhan aromatik. In akan
menjadi salah satu identiti yang mempunyai nilai eksotik untuk menunjukkan kekayaan sumber
alam semulajadi di kampus ini. Seterusnya menjadikan UiTM Pahang sebagai peneraju
"Universiti dalam Taman Herba". Di bahagian tepi pokok tersebut boleh diletakkan nama
saintifik, nama tempatan tumbuhan dan nombor panggilan dalam koleksi digital serta cara
mengamalnya secara ringkas. Sesuai dengan nama Kampus Khazanah Alam, UiTM Pahang perlu
agresif dalam melestarikan ilmu herba yang ada d.i Pahang khususnya dan Malaysia amnya.

Koleksi herba UiTM Pahang adalah dianggarkan 175 jenis tumbuhan sejak ia ditubuhkan
pada tahun 2000. Selain menjadi tempat rujukan, taman seluas 0.6 ekar ini juga merupakan
tempat pelajar jurusan pengurusan perladangan menjalankan amali. Maklumat daripada Unit
Pengurusan Ladang ingin membuka 10 ekar tanah sebagai taman herba pada masa hadapan
dianggap satu usaha yang sangat baik. Namun jika taburan herba dapat menghiasi landskap
kampus secara keseluruhan, ini bukan sahaja menarik minat pelajar, malah juga orang awam
apabila melangkah ke kampus ini. Selain menghiasi landskap, penjagaan serta mengumpulkan
koleksi herba ini juga adalah tanggungjawab bersama warga kampus. Malah tumbuhan herba ini
juga boleh sarna-sarna digunakan sebagai perubatan aItematif.

Antara faktor yang perlu dipertimbangkan untuk mewujudkan tanaman landskap yang
mengandungi tumbuhan ubatan ini adalah bergantung kepada penggunaan dan kesesuaian
sesuatu pokok. Tumbuhan landskap dibahagiakan kepada beberapa jenis mengikut kegunaan,
bentuk dan ciri-ciri pertumbuhan. Ia terdiri daripada pokok naungan, pokok renek dan tanaman
penutup bumi.

aj Pokok naungan

Kebiasaanya pokok naungan mempunyai kanopi yang padat. lanya boleh mencapai sehingga 10
meter tinggi dan boleh hidup sehingga 50 tahun. Pokok naungan digunakan sebagai teduhan dan
juga sebagai penahan angin yang kencang. Antara tumbuhan ubatan yang boleh dikategori
sebagai pokok naungan ialah pokok Neem atau mambu (Azadirachta indica) pokok asam jawa
(Tamarindus indica), jambu batu (Psidium guajava), pokok asam gelugur (Garcinia atroviridis),

tongkat ali (Eurycoma longifolia), mengkudu (Morinda citrifolia), tumbuhan aromatik bunga
tanjung (Mimosup elengi) dan belimbing buluh.

b) Pokok renek, pokok untuk pagar dan padanan landskap

Pokok renek pula biasanya mempunyai ketinggian kurang dari lima meter, tumbuhan yang
berbatang kayu yang banyak mengeluarkan bahan serta ranting, dan mempunyai pelbagai jenis
daun dan bunga yang menarik dan berwama wami. Antara tumbuhan ubatan dan aromatik yang
boleh di tanam diselang-selikan dengan tumbuhan hiasan contohnya misai kucing (Orthosiphon
staminens), pokok pecah kaca (Strobilanthus crispus), pokok bidara (Ziziphus mauritiana),
bunga melur (Jasminum sambac), pokok beluntas (Pluchea indica), kemangi (Orcimum
sanctum), pokok nilam (Pogostemum cablin), hempedu bumi (Andrographis paniculata),
sambung nyawa atau akar sebiak (Gynura procumbens), tembaga suasa (Crinum asiaticum),
bunga telang (Clitorea ternatea) Ulam raja (Cosmos caudatus), limau nipis (Citrus aurantium),
limau kasturi (c. microcarpa), limau purut (c. hystrix), Sirih (Piper betle), bunga raya merah
(Hibiscus rosa-sinensis) dan bunga raya putih (Hibiscus rosa-sinensis). Untuk padanan landskap
pula pokok palma boleh diganti dengan pokok pinang (Areca catechu).

c) Tanaman penutup bumi

Tanaman penutup bumi mempunyai ketinggian kurang dari 30cm dari permukaan tanah dan
tumbuh secara melata dan menjalar di permukaan tanah. la juga mempunyai daun pelbagai
bentuk dan warna. Antara pokok herba yang boleh dijadikan tumbuhan penutup bumi ialah
pudina (Mentha arvensis), ros jepun ( Portulaca grandifolia), kadok (Piper sarmentosum), cekur
(Kaempferia galanga) , jenis rumput seperti serai wangi (Cymbopogon nardus), serai
(Cymbopogon citratus), kesum (Polygonium minus) , pegaga (Cantella asiatica), lidah buaya
(Aloe vera), halia (Zingiber offcinale) dan ktmyit( Curcuma domestica).

Khasiat Herba-herba yang Berpotensi untuk Tujuan Landskap

Pokok naungan

Bidara: Pohon bidara (Foto 2) mempunyai daun hijau sederhana lebar yang lebat dan ranting
yang menjurai. Sekalipun rantingnya berduri, ia mempunyai jambak bunga kecil yang cantik.
Buahnya sebesar bola ping pong berwama hijau menyerupai bentuk epa!. Rasanya juga hampir
menyamai epal hijau. Pokoknya yang sederhana besar akan bertunas dengan banyak dan rimbun
jika dicantas dahannya. Ia termasuk kategori buahan nadir. la terkenal kerana daunnya dijadikan
bahan pembersih dan penyah bau dalam urusan memandikan mayat. Oauu yang dikeringkan
kemudian direbus berkhasiat untuk mengubati kencing manis dan menambah darah putih. Oaun
bidara juga digunakan dalam perubatan menghindari makhluk ghaib atau sihir. Daurmya diramas,
digiling atau ditumbuk dan dicampurkan ke dalam mandian pesakit (Abdullah, 2006).

Mambu: Pohon yang banyak dahan dan rimbun daurmya (Foto 3). Ia mudah di tanam dan lasak.
Ia banyak ditanam di padang pasir seperti di Arafah. Hampir setiap bahagian pokoknya
berkhasiat sebagai ubatan. Jika ditumbuk Iumat boleh disapukan kepada mereka yang terkena
cacar bagi menghilangkan gatal dan menghilangkan parut, pupuk untuk bisuJ, demam dan sakit

Aloe vera: la mampu mencantikkan landskap kerana keunikan bentuknya. Pokok lidah buaya ini
memang terkenal dengan berbagai khasiat perubatan. Antaranya merawat sembelit,kulit melecur,
bengkak, 11Ika,lelah, buasir dan masalah perut berangin. Jus daunnya enak diminum serta
menyejukkan badan. Soleh menjadi tonik melebatkan rambut dan boleh dilumurkan ke muka
bagi menegangkan kulit (Rukayah, 2008).

Pegaga: Nama sainsnya ialah Centella asiatica. Terdapat 3 jenis pegaga iaitu pegaga salad,
pegaga kerinting atau nyonya dan pegaga biasa atau ubi. la boleh di tanam sebagai tumbuhan
penutup bumi. Oi samping mengindahkan landskap, ia juga mempunyai pelbagai khasiat
ubatan.Pegaga ialah antara herba yang telah dicadangkan oleh (World Health Organisation
(WHO) sebagai salah satu tumbuhan ubatan yang perlu di pulihara dan di tanam (Jaganath & Ng,
2000). Oi Malaysia, kita lebih mengenali pegaga sebagai sayuran atau ulam daripada tumbuhan
yang mempunyai nilai ubatan. Oalam perubatan Ayurvedik India, pegaga ini merupakan herba
yang mempunyai nilai ubatan yang hebat. fa dipanggil sebagai "brahmi" yang bermaksud "yang
terhebat an tara yang hebat". Oalam perubatan China, ia di kategorikan seabgai herba ajaib yang
mempunyai pelbagai kegunaan. fa di sebut juga sebagai herba utama yang boleh memanjangkan
umur. Terdapat banyak khasiat pegaga ini, antaranya ialah sebagai antioks ida, mengurang panas
dan demam, mempercepatkan penyembuhan luka, meningkat kesuburan wanita, mengurangi
gejala asma. Oi China pegaga telah digunakan sebagai 'tonik untuk otak', di mana ia dikatakan
mampu untuk merangsang daya ingatan dan menambah stamina atau keupayaan mental
(Jaganath & Ng, 2000).

National Herbs Center

Untuk memperhebatkan lagi UiTM Pahang sebagai Kampus Khazanah AJam, mungkin boleh di
pertimbangkan untuk mewujudkan National Herbs Centre. National Herbs Center ini bakal di
terajui oleh pensyarah-pensyarah yang sedang menyambung pelajaran di peringkat kedoktoran
dalam bidang berkenaan. Oengan wujlldnya pusat ini, tumbuhan ubatan atau herba yang boleh di
perolehi dari seluruh negara dapat di tanam di ladang herba dan persekitaran kampus.
Pengumpulan dan membiak baka herba perlulah dilakukan secara lebih serius. UiTM Pahang
perlu mempunyai pusat pengumpulan dan propagasi yang sempuma. Oleh itu dicadangkan untuk
membina sebuah bangunan untuk penyelidikan yang lengkap dengan makmal tisu kultur,
herbarium, rumah hijau dan kawasan nursery. National Herbs Center ini akan menjadi katalis
untuk menggalakkan penyelidikan berasaskan herba yang bertujuan menghasilkan pelbagai
produk-produk herba yang boleh dikomersilkan. Produk berasaskan herba ini sekurang
kurangnya dapat digunakan oleh masyarakat kampus dan orang awam secara umum.

Kesimpulan

UiTM Pahang walaubagaimanapun telah mula mengambil langkah aktif ke arah merealisasikan
penggunaan herba ini dengan penubuhan kumpulan Special Interest Group (SIG) Herba.
Kumpulan ini yang diketuai oleh Pengarah Kampus dan dianggotai oleh akademia pelbagai
bidang serta pegawai sokongan adalah satu usaha ke arah mendokumentasikan hasil herba UiTM
Pahang. Oi antara usaha kumpulan SIG ini adalah untuk menghasilkan buku herba, laman web
portal serta perpustakaan digital mengenai herba.

